
PREDMET: Odgovor na zastupničku inicijativu zastupnice Marijele 1 lašimbegović. dostavlja se

Zastupnica Marijela Hašimbegović, u skladu sa članom 213. stav 1. Poslovnika Skupštine 
Kantona Sarajevo ( “Službene novine Kantona Sarajevo”, br.41/12- Drugi novi prečišćeni tekst, 
broj 15/13. 47/13. 47/15. 48/16, 9/20, 14/20. 16/22 i 17/22- Ispravka na šestoj radnoj sjednici 
skupštine Kantona Sarajevo, održanoj dana 29.03.2023.godine u okviru tačke Dnevnog reda “ 
Poslanička / zastupnička pitanja, inicijative i odgovori” . uputila je sljedeću Inicijativu:

“Da se upriliči sastanak sa mladim inovatorom Damirom Hanićem povodom njegovog projekta 
kojeg je osmislio za borbu protiv zagađenja zraka radi potencijalne saradnje i podrške mladim 
inovatorima u nauci.”

Odgovor :

Realizirajući pokrenutu inicijativu, ministar komunalne privrede, infrastrukture, prostornog 
uređenja, građenja i zaštite okoliša Almir Bečarević održao je 25.04.2023. godine sastanak sa 
studentom mašinstva Internacionalnog univerziteta u Sarajevu Damirom Hanićem. Nakon 
prezentacije autorske ideje o smanjenju zagađenosti zraka u Sarajevskoj kotlini, razmatrane su 
mogućnosti podrške pilot ispitivanju, kojim bi se provjerili efekti, uspješnost, opravdanost i 
isplativost postupka, te ulicaji na okoliš. Pohvaljena je angažovanost i interes mladog istraživača za 
bavljenjem zaštitom zraka, imajući u vidu, da su u ovoj oblasti deficitarni stručni kadrovi, a 
evidentna je i institucionalna nekapacitiranost na svim nivoima u Bil i.

Tokom susreta predstavljeni su strateški dokumenti Ministarstva koji imaju za cilj dovođenje 
kvaliteta zraka u Kantonu Sarajevo na nivo evropskih standarda. Istaknuto je, da taj izazov zahtjeva 
vrijeme, velika finansijska sredstva i bolje operativne resurse, a prije svega uključuje trajno 
smanjenje emisije u zrak iz tri izvora i to grijanja, saobraćaja i industrije.

Analizirajući uslove za realizaciju pilot projekta, zbog inovativnosti i kompleksnosti metode 
kako u naučno-tehničkom. tako i u finansijskom smislu, naglašena je potreba za povezivanjem sa 
institucijama poput Centra za napredne tehnologije Kantona Sarajevo. U tom slučaju. Ministarstvo 
bi, uz ispunjenje neophodnih pretpostavki, pružilo finansijsku podršku za nabavku supstance za 
izvođenje eksperimenta.

S tim u vezi, zaključeno je da se saradnja nastavi, te da se obave dodatne provjere i konsultacije 
o otvorenim pitanjima, sa očekivanjem da se testiranje obavi u toku naredne zime.

S poštovanjem.

Dostaviti:
- Naslovu
- Služba za skupštinske poslove Kantona Sarajevo
- Stručnoj službi Vlade Kantona Sarajevo
Q Sekretaru Vlade Kantona Sarajevo
- a/a

